ᐅᕙᓂ Lupin ᓘᐸᓐᒥ ᐱᓕᕆᐊᖑᔪᒪᔪᓂᒃ ᕿᓂᕐᓗᑎᒃ ᐅᑯᐊ ᐱᔾᔪᑎᓖᑦ
ᐱᓕᕆᐊᒃᓴᓕᕆᔾᔪᑎᓅᖓᔪᑦ ᐅᓂᒃᑳᑦ ᓇᐃᓈᖅᓯᒪᔪᑦ
ᐆᒃᑑᕝᕕᕆ, 2011

ᐅᑯᐊ ᐅᔭᕋᒃᑕᕆᐊᑦ Elgin Mining Inc.−ᑯᑦ ᐃᒫ ᓇᐃᓈᖅᑕᐅᓪᓗᑎᒃ ᑕᐃᔭᐅᕙᒃᑯᑦ (Elgin) ᑲᓇᑕᒥ ᐱᖁᑎᒋᔭᑦ ᑲᒻᐸᓃᑦ ᒫᓐᓇ ᐱᓕᕆᐊᒃᓴᓕᕆᔾᔪᑎᓅᖓᔪᓂᒃ ᐅᔾᔨᖅᑑᑎᖃᒻᒪᑕ ᕿᓂᖅᕕᒃᓴᓂᒃ ᐊᒻᒪᓗ ᐱᕙᓪᓕᐊᑎᑦᓯᕕᒃᓴᓂᒃ ᓘᐸᓐᒥ ᕿᓂᕐᓗᑎᒃ Lupin Gold Mine−ᑯᑦ ᐅᑯᐊᓗ ᐅᓗ ᒎᓗᓯᐅᖅᑎᖏᑦ Ulu Gold−ᑯᑦ ᐱᓕᕆᐊᒃᓴᓂᒃ, ᑖᒃᑯᐊ ᑕᒪᕐᒥᒃ ᓄᓇᕗᑦᒦᑦᑑᒃ, ᑲᓇᑕᒥ, ᐃᓚᒋᔭᐅᒻᒥᔪᑦ ᐅᑯᐊ Elgin−ᑯᑦ ᐱᓕᕆᔾᔪᑎᒥᒍᑦ ᐃᓚᒋᓕᐅᔾᔨᒍᒪᖕᒪᑕ ᓄᓇᓂ ᐅᑯᓇᓃᑦᑐᓂᒃ Arizona−ᒥ, California−ᒥ, Mexico−ᒥᓗ.
ᐅᕙᓂ July, 2011−ᒥ ᐅᑯᐊ Elgin−ᑯᑦ ᓂᐅᕕᓚᐅᖅᓯᒪᖕᒪᑕ  ᓘᐸᓐ Lupin ᐅᔭᕋᒃᓴᖅᓯᐅᖅᕕᐊᓂᒃ ᓂᐅᕕᔪᔪᑦ ᐅᑯᓇᖓᑦ MMG Resources Ltd.−ᑯᓐᓂᒃ. ᓄᓇᒥ ᐱᓕᕆᐊᖑᖃᑦᑕᔪᔪᑦ ᐊᐅᓚᑕᐅᓪᓗᑎᒃ ᓄᓇᐅᑉ ᐃᓗᐊᓂ ᒎᓗᓯᐅᖅᑏᑦ ᐅᑯᓇᓂ ᐱᒋᐊᖅᓱᑎᒃ 1982−ᒥᒃ ᑎᑭᑦᓱᒍ 2005−ᒧᑦ ᕿᓚᒥᐅᒐᓗᐊᖅ ᕿᑲᑲᐃᓐᓇᕐᒪᑕ ᐊᐅᓚᑦᓯᔾᔪᑎᑦ ᐊᑯᕐᖓᓐᓂ ᔭᓐᓄᐊᕆ January 1998 ᐊᒻᒪᓗ ᐄᐳᕈ April 2000, ᐊᒻᒪᓗ ᓱᓕ ᐊᑯᕐᖓᓐᓂ ᐊᐅᒡᒍᓯ 2003−ᒥ, ᒫᕐᓯ March 2004−ᒧᑦ. ᐅᔭᕋᒃᓴᖅᓯᐅᖅᑐᑦ ᐅᑎᔪᔪᑦ ᓴᕿᐊᑎᑦᓯᓪᓗᑎᒃ ᒎᓗᓂᒃ ᐅᕙᓂ ᒫᕐᓯ March 2004−ᒥᒃ ᑎᑭᑦᓱᒍ 2005−ᒧᑦ.  ᑕᐃᒪᖓᓂᑦ 2005−ᖑᔪᒻᒪᑦ, ᑖᓐᓇ ᓄᓇ ᓱᓕ ᒪᑭᒪᔭᐅᖃᑦᑕᖅᑐᖅ ᐊᒻᒪᓗ ᓴᓇᔭᐅᒋᐊᓖᑦ ᓴᓇᓯᒪᔭᐅᖃᑦᑕᖅᓱᑎᒃ ᑭᓱᑐᐃᓐᓇᐃᑦ, ᐃᒪᓕᕆᔾᔪᑏᓪᓗ ᐃᒪᐃᑦᑐᒥᒃ ᐱᔪᓐᓇᐅᑎᒋᔭᑦ A−ᒥᒃ ᐃᒥᕐᒥᒃ ᓚᐃᓴᖃᕈᑎᑦ ᐆᒻᒥᖓ (2AM-LUP0914) ᑖᓐᓇ ᓄᓇ ᒥᐊᓂᕆᔭᐅᑦᓯᐊᖃᑦᑕᕐᒪᑦ ᒪᑭᒪᑦᓯᐊᖅᑐᖅ.
Elgin−ᑯᑦ ᑐᒃᓯᕋᒻᒪᑕ ᕿᓂᕈᑎᒃᓴᓂᒃ ᐊᑑᑕᐅᑎᓪᓗᒋᑦ ᒪᑯᓄᖓᖓᔪᑦ ᐃᓚᒋᔭᐅᑎᓪᓗᒋᑦ ᐅᔭᕋᒃᓴᖅᓯᐅᕈᑎᑦ, ᓄᓇᖑᐊᓕᕆᓗᑎᒃ, ᓄᓇᒥᒃ ᖃᐅᔨᓴᕐᓗᑎᒃ, ᓄᓇᑐᐃᓐᓇᕐᒥ ᐃᑰᑕᖃᑦᑕᕐᓗᑎᒃ, ᒫᓐᓇ ᐊᑑᑕᐅᕙᒃᑐᑦ ᐊᑑᑕᐅᓗᑎᒃ ᐱᔪᓐᓇᐅᑎᑦ ᓘᐸᓐ ᐅᔭᕋᒃᓴᖅᓯᐅᖅᕕᐊᓂ Lupin Mine−ᒥ. ᑐᒃᓯᕌᑦ ᕿᓂᕈᑎᑦ ᐊᑑᑕᐅᓗᑎᒃ ᖃᐅᔨᓴᓛᕐᒪᑕ ᓄᓇᒥ ᐊᑭᓕᖅᑐᒐᖃᕝᕕᐅᒐᔭᖅᑐᒥᒃ ᖃᓂᒋᔮᓂ ᓘᐸᓐ ᐅᔭᕋᒃᓴᖅᓯᐅᖅᕕᐊᓂ ᕿᓂᑦᕈᒪᖕᒪᑕ ᐊᑑᑎᔪᒃᓴᓂᒃ ᐱᑕᖃᒻᒪᖔᖅ ᓈᒻᒪᒐᔭᖅᑐᒥᒃ ᐊᖏᓂᖓ ᖃᓄᐃᓪᓗᐊᕐᓂᖓᑕ ᑕᒡᕗᖓᖓᔪᒥᒃ ᐊᓱᐃᓪᓛᒃ ᐱᑕᖃᑉᐸᑦ ᒪᑐᐃᖅᑕᐅᑲᓐᓂᕋᔭᕐᒪᑦ ᓘᐸᓐ Lupin ᐅᔭᕋᒃᓴᖅᓯᐅᖅᕕᐊ ᓴᕿᐊᑎᕋᒃᓴᖅᑕᖃᑉᐸᑦ.
ᓯᕗᓪᓕᐅᑎᔭᐅᓗᓂ ᐱᓕᕆᐊᖑᒐᔭᖅᑐᖅ ᐃᑰᑕᖅᑐᖃᓪᓗᓂ ᐃᒫᑎᒋ ᒥᒃᓴᐅᓴᒃᑐᒥᒃ ᐊᖏᓂᖓ 5,000 ᒦᑕᐃᑦ ᐅᕝᕙᓗᑭᐊᖅ ᐱᖓᓱᓂᒃ ᐅᕝᕙᓗᑭᐊᖅ ᑎᑭᐅᑎᓯᒪᔪᓂᒃ ᑕᓪᓕᒪᓄᑦ ᓄᓇᐅᑉ ᖄᖓᒍᑦ ᑭᓚᒃᓯᖃᑦᑕᕐᓗᑎᒃ ᖃᐅᔨᓴᖃᑦᑕᕐᓗᑎᒃ ᐱᑕᖃᒻᒪᖔᖅ ᓇᓗᓇᐃᖅᓯᕕᖃᕋᓱᐊᖃᑦᑕᕐᓗᑎᒃ ᓄᓇᓕᕆᓂᕐᒨᖓᒻᒪᑕ ᑕᒪᒃᑯᐊ ᐃᒫᑎᒋ ᑎᑭᐅᑎᓯᒪᔪᓂᒃ ᐃᑎᓂᖓ ᓄᓇᐅᑉ ᐃᓗᐊᓄᑦ 500 ᒦᑕᐃᑦ.  ᐊᓱᐃᓪᓛᒃ ᓇᓗᓇᐃᖅᓯᒍᑎᒃ, ᐊᐃᑉᐹᒍᑦ ᐃᑰᑕᒃᑲᓐᓂᕈᑎᒃᓴᒥᓐᓂᒃ ᐸᕐᓇᐃᖄᕆᐊᖃᕋᔭᖅᑐᑦ ᐱᔪᓐᓇᐅᑎᖃᓪᓗᑎᒃ ᐃᒪᐃᓪᓗᐊᖅᑎᒋᔪᓂᒃ 25,000 ᒦᑕᐃᑦ ᐃᑰᑕᖅᑐᑦ ᐱᒋᐊᕐᓗᑎᒃ April 2012−ᒥ ᑎᑭᓪᓗᒍ September 2012−ᒧᑦ.  ᑭᓯᐊᓂᓛᒃ ᐊᑑᑕᐅᒐᔭᖅᑐᓂᒃ ᓱᖁᐃᖅᓯᓚᐅᓗᑎᒃ ᑭᖑᕐᖓᒍᑦ ᐅᕙᓂ 2012−ᒥ ᐱᓕᕆᔾᔪᑎᑦ ᐱᙵᔪᐊᒍᑦ ᐊᑑᑕᐅᒍᓐᓇᕋᔭᕐᒪᑕ ᑭᓯᐊᓂ ᑎᑭᐅᑎᓯᒪᔪᑦ ᐃᒫᑎᒋ 25,000−ᒥᒃ ᐅᕗᖓ 50,000 ᒦᑕᓄᑦ ᐃᑰᑕᖅᑐᑦ ᑭᓯᐊᓂ ᐱᒋᐊᕋᔭᕐᒪᑕ ᑕᒪᒃᑯᐊ ᓇᓗᓇᐃᖅᓯᒍᑏᑦ ᐊᑑᑕᐅᖄᓚᐅᖅᑎᓪᓗᒋᑦ.
ᑕᒡᕗᖓ ᓄᓇᒨᖃᑦᑕᓛᖅᑐᑦ ᖃᖓᑕᔫᒃᑯᑦ ᐅᕝᕙᓗᑭᐊᖅ ᖁᓕᒥᒎᓕᒃᑯᑦ ᒥᖃᑦᑕᕐᓗᑎᒃ ᑕᐃᑦᓱᒪ ᒥᕝᕕᐊᓄᑦ ᓘᐸᓐ ᐅᔭᕋᒃᓴᖅᓯᐅᖅᕕᐊᓄᑦ Lupin. ᐃᑰᑕᖅᕕᐅᓛᕈᒪᔪᑦ ᑖᑦᓱᒪ ᐃᓚᖓᓅᖓᔪᑦ ᐅᔭᕋᒃᓴᖅᓯᐅᖅᕕᐅᑉ ᐊᖁᑖᒍᑦ ᓴᓇᓯᒪᔭᐅᒌᖅᑐᒥ ᓄᓇᒥ, ᓱᓕᓗ ᐅᖓᓯᖕᓂᖅᓴᒦᑦᑐᒧᑦ ᓄᓇᒃᑰᖃᑦᑕᕐᓗᑎᒃ ᐅᑭᐅᒥ ᐊᐳᑎᖃᑦᓯᐊᓕᖅᐸᑦ ᓄᓇᑐᐃᓐᓇᖅ ᓱᕐᕋᒃᑕᐅᖁᓇᒍ ᐅᕝᕙᓗᑭᐊᖅ ᖁᓕᒥᒎᓕᒃᑰᖃᑦᑕᕐᓗᑎᒃ. ᐊᖁᑎᓕᐅᕆᐊᖃᑉᐸᑕ ᐊᖁᑎᓕᐅᕋᔭᖅᑐᑦ ᓯᕕᑭᑦᑑᒐᓗᐊᒥᒃ ᑕᒡᕗᖓᖓᔪᒧᑦ ᐅᔭᕋᒃᓴᖅᓯᐅᖅᕕᖕᒧᑦ ᐊᖁᑎᖏᓐᓅᖓᔪᒥᒃ. ᑕᐃᒪᓐᓇ ᐊᖁᑏᑦ ᐃᓚᒋᐊᖅᑕᐅᒋᐊᖃᑉᐸᑕ ᓴᓇᑎᑕᐅᒐᔭᖅᑐᑦ ᐱᓕᕆᔪᑦ ᒫᓐᓇ, ᐊᖁᓯᐅᕋᔭᖅᐸᑕ ᐅᖓᓯᖕᓂᖏᑦ ᒥᒃᓯᑎᓐᓅᖓᖏᑦᑐᒥᒃ 30 ᒦᑕᐃᑦ ᑕᐃᒫᑎᒋ ᐅᖓᓯᒃᓴᕐᓗᑎᒃ ᑕᓯᖅᑕᓕᖕᓄᑦ ᐊᒻᒪᓗ ᓴᓇᔪᖃᕋᔭᖏᑦᑐᖅ ᑰᒃᑎᒍᑦ ᐃᑳᖅᕕᐅᖃᑦᑕᕋᔭᖅᑐᓂᒃ.
ᐃᓘᓐᓇᑎᒃ ᐊᓯᓂ ᓄᓇᓕᒋᔭᑦ ᐱᑕᖃᕆᐊᖃᓲᖑᒻᒪᑕ ᓴᓇᔭᐅᓯᒪᔪᓂᒃ ᕿᓂᖅᑎᓄᑦ ᐱᓕᕆᕕᒃᓴᓂᒃ ᒫᓐᓇᓕ ᑖᓐᓇ ᓘᐸᓐ ᐅᔭᕋᒃᓴᖅᓯᐅᖅᕕᐊ ᕿᒥᕐᕈᔭᐅᖃᑦᑕᖅᓯᒪᖕᒪᑦ ᐅᑯᓄᖓ ᓄᓇᕗᑦᒥ ᐊᕙᑎᓕᕆᔩᑦ ᑲᑎᒪᔨᖏᑦᑕ ᐅᑯᐊᑕᒡᒐ ᑐᑭᖏᑦ ᐊᓪᓚᒃᓯᒪᔪᑦ ᓈᓴᐅᑎᖏᑦ 99WR053 ᐊᒻᒪᓗ ᐊᖏᖅᑕᐅᓯᒪᓪᓗᑎᒃ ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦᑕ ᐃᒪᓕᕆᔾᔪᑎᑦ ᐅᑯᐊ ᓈᓴᐅᑎᖏᑦ ᓚᐃᓴᖏᑦᑕ 2AM-LUP0914.
